
Entre as pezas que conserva o Museo procedentes da
catedral auriense encontrase este bloque granitico, de
forma prismatica, labrado con ornamentacion gética de
tipo arquitectonico, que ten como medidas maximas 55 cm
de altura por 29 de ancho e 25,5 de grosor. Aparece deco-
rado nas duas caras maiores mediante duas longas e
estreitas fiestras oxivais trilobuladas e aspilleiradas entre
as que se dispén un 6culo cun cuadrilébulo inscrito. Como
remate, un gablete ornado con frondas e un florén no
cumio e duas semitorres ameadas aos lados que deixan
espazo a dous trilébulos. Os motivos decorativos sitlanos
nos ultimos anos do século XlIl ou comezos do XIV.

Esta peza, ingresada como doazén do vello amador da
arqueoloxia e a arte don José Gonzalez Paz non posue
informacion complementaria sobre localizacion orixinal,
ainda que non presenta dubidas a sua vinculacion con
outras semellantes da Catedral de Ourense, ligadas de
sempre ao primitivo coro gotico.

Certamente as referencias a ese vello coro son escasas e
fragmentarias e s6 un documento do cdéengo e notario
apostdlico Juan Pérez de Névoa, de finais do século XV
—recuperada por Duro Pefa no seu libro La musica en /a
Cateadral de Orense, 1996— deita algo de luz sobre a sua
forma e funcion.

Ainda que non fai referencias explicitas as pezas decora-
das como a que presentamos, é de interese a concrecion
formal da eterna dicotomia entre o poder real e o do cabi-
do catedralicio no vello coro, asi como a referencia & extre-
ma pobreza dun coro con sillas supostamente de madeira
delimitado por unha estrutura pétrea en U, na que estaria
incluida esta peza. Dicia Juan Pérez de Névoa:

“..Vielcoro vigjo (...) y era sumamente pobre. Las sillas de
los canonigos no tenian espaldares mas de hasta los horm-
bros, estando asentados, y hasta la cintura, estando de
pIE y de la misma manera la de los racioneros, y habia

solo dos puerias, la princpal y una trasera, que estaba
donde ahora estd la silla del obispo, y al entrar del coro, la
primera silla alta del lado del desn era una silla con cha-
pital alfo y en las espalaas o espalaar estaba piniado un
rey con corona real y cetro dorado en la mano y nadie se
sentaba en ella; y al lado de la epistola, enfrente de la silla
ael rey, estaba otra silla alta con chapital alfo y en e/
espaldar estaba pintado un obispo con su mitra, y ésta
era silla propia de los obispos (...) Y hasta entonces (en e/
coro nuevo, en que el obispo fenia la silla en e/ centro) e/
obispo para asistir a las horas ocupaba la silla ael chan-
tre y hacia coro con e/ dedn, teniendo al chantre a mano
derecha en su coro, y esta debio ser la causa por que, Sit-
vienado ambas djgnidades en los ponlificales, el chantre
se esitd a marno derecha y el dedn a la izquieraa, hablen-
do de ser lo contrario’.

Anos despois, esta perfectamente documentada a realiza-
cién baixo o bispado de don Pedro Gonzélez de Acevedo,
dunha nova silleria de coro da que son autores Xoan de
Anxés o Mozo e Diego Solis. A realizacion e montaxe pro-
ducese entre os anos 1587 e 1590 e ocupou 0 mesmo
espazo do vello coro —os tres primeiros tramos da nave
desde o transepto—, que se mantera ata 1937. Nesa data
foi desmontada a silleria e repartida entre diversas depen-
dencias catedralicias con desigual resultado estético
(capela do Santo Cristo, capela Maior e Museo
Catedralicio, entre outras), ao tempo que se trasladaron
ao cruceiro as reixas de Celma que pechaban o coro € a
capela maior, trasladouse tamén a Capela do Rosario que
ocupaba o trascoro, e se suprimiron 0s paramentos que
delimitaban o espazo fronte as naves.

As referencias a convivencia entre os materiais do vello
coro, fundamentalmente do antigo paramento gético do
que formaria parte a peza presentada, e a silleria rena-
centista, son recorrentes:

En 1913 escribia Benito Fernandez Alonso nas paxinas do
Boletin de la Comision de Monumentos.

Antes del coro actual de la catedral de Orense, existia
otro menos artistico, (...) y no hd mucho que se guaraaban
en el templo algunos restos de aquél, pertenecientes 4 la
escultura ojival (...). Parte de la silleria fué regalada para e/
convento de Paadres franciscanos de Ribadavia, y el resto
ae sillones fué enajenado & bajo precio”.

Mais datos en canto a posible disposicion e peche do anti-
go coro achega Sanchez Arteaga nos Apuntes historico-
artisticos de la Cateadral de Orense que, anotados por don
Céndido Cid, foron editados en 1916:

“Antes de fabricarse esta silleria, los asientos mas digrnos
en la antigua fueron fos inmeadialos a la reja de la entrada
principal del coro, de moao que la silla del Rey era la pri-
mera en aquel sitio del lado del Evangelio, y la del Prelado
en la de la Epistolal...)

Ocupa €/ coro las tres bovedas de la nave mayor inme-
aiatas al crucero, y le cierran exterionmente, por delante
/as rejas, por €/ respaldo y los costados muros de bastan-
te elevacion, e/ adel primero de estilo greco-romarno en
cuyo centro esid la capilita de Nuestra Sefiora de/
Hosario..., y los de los segundos, sencillos, si se prescin-
ae de los sillares empolrados enfrente como a la mitad de
su altura, labrados con vistosa y delicada omamentacion

ojival. Esta circunstancia, la de estar los de cada lado en
/a misma linea, medir unos y otros jgual longitud y ser ésta
/a de/ coro, nos hacen suponer que serian estos sillares
los que coronaban el cerramiento del antiguo, y que al
construirse la nueva silleria se levanito sobre ellos e/ resto
adel muro hasta donde hoy alcanza por exigirlo as/ su
mayor elevacion”.

Deste ultimo texto deducese que a maior parte dos ele-
mentos de peche do coro gético foron reutilizados ou con-
servados ao construirse 0 novo coro e que se mantiveron
no seu lugar ata 0 momento en que se levaron a cabo as
obras para a sua eliminacion.

Asi pois, parece claro que coas transformaciéns de finais
do século XVI —se cadra en 1588 cando o mestre de can-
teria Gonzalo Faton foi contratado polo Cabido para abrir
unha porta no Coro, ou no momento de construccion da
Capela do Rosario no trascoro— os restos decorativos
foron divididos e correron duas sortes distintas.

Como dicimos, seguindo a Sanchez Arteaga, uns foron
mantidos como friso homoxéneo no paramento pétreo
do novo coro, quedando na sua cara externa a media
altura ao elevarense considerablemente os muros por
mor da construccion da nova silleria, e continuaron
nesa ubicacion ata 1937 en que foron resituados en
tres localizacidns distintas dentro da catedral ao ser
eliminado o coro.

Nun interesante documento da sesion do 10 de agosto de
1937 da Comisién Provincial de Monumentos de Ourense,
dado a luz no excelente traballo de Eva Rodriguez Romero
“El coro de la Catedral de Orense: un analisis espacial’,
publicado no Bofetin Auriense XXV, 1995, sindlase dentro
do conxunto das reformas, o seguinte:

Los sillares empotrados como a la mitad de su altura en los
llenzos exteriores del actual coro, labrados con vistosa y
aelicada ornamentacion ojival, se colocarian cubriendo /los
cuatro costados de la mesa del altar... y los sillares
sobrantes poadrian colocarse cubriendo el espacio que
media desde la columna inmediata a la entrada del ves-
tuario y el sepulcro ael obispo D. Lorenzof...)

Asi pois, estes sillares empregaronse na base do altar
como indica o Sr. Bugallo Pita —colaborador do enxefieiro
redactor do plan de reforma, don Alejandro San Roman—
pero a aparicion do chamado sepulcro da Infantina nas
obras realizadas na Capela Maior, deberon aconsellar a
utilizacion dos restantes elementos decorados nos basa-
mentos do sepulcro do bispo Lorenzo (para outros Pedro
Yanez de Névoa) —en vez de no seu lateral- e no propio
do da Infantina, relocalizado baixo o arco da fiestra da
capela das Neves.

Outras pezas desbotadas na reforma de finais do sécu-
lo XVI, poderian ter sido espalladas como material de
construcioén e recheo por distintas localizacions, tanto da
catedral —recentemente apareceron restos nas obras de
reposicion do piso da nave central- como noutros espa-
Z0S mais ou menos relacionados con ela.

Dous fragmentos vinculados formalmente co que pre-
sentamos, foron localizados en 1982 como material de
recheo baixo as lousas de pedra nos baixos do edificio
n° 6 da rda Lepanto, cando se estaban a realizar as obras
para acondicionalo como futuro Museo municipal. A casa
fora levantada pola familia Méndez Montouto no ano
1598 polo que as datas de reutilizacidon cadran perfecta-
mente e non haberia que pensar en materiais de entullo
provenientes da antiga funcion de “obradoiro” de pedra da
zona, como nos lembra o nome de Rua da Obra. Estas
pezas foron dadas a cofiecer nun artigo publicado por
Rivas Fernandez no diario La Aegion o dia 8 de decem-
bro de 1982.

En 1984 na zona do Camiho Caneiro, ao abriren a actual
rda Ramoén Cabanillas, non lonxe do lugar de moradia do
dean Bedoya e onde aparecera a ara de Tellus que existe
no Museo Catedralicio, foi localizado como basamento
dun muro de coios, outro resto vinculable —iso que cun
fragmento de arco polo que, de ser elemento do coro,
debia ter unha funcion especifica dentro do paramento—.
Cremos que non é absurdo pensar nun posible traslado de
materiais a unha construcion relacionada co deanato da
catedral que poderia ter habido nesa ubicacion. Limia
Garddn deu a cofiecer o mesmo nun artigo en La Region
0 29 de xaneiro de 1984.

Asi mesmo, outro fragmento quizais relacionable aparece
hoxe embutido nunha das paredes do baixo do Pazo dos
Armada ou Casa de Maria Andrea, na Praza do Eirocifio
dos Cabaleiros, que deron a cofiecer Fernandez Quintela
e Xusto Rodriguez no seu completo estudo sobre dita edi-
ficacion nas paxinas do Boletin Auriense no ano 1999.

En resume. Haberia na nosa catedral un coro delimitado
por un paramento pétreo, de finais do s. XlIl que acolleria
a unha modesta silleria gética de madeira, que puido ter
sido cambiada a mediados do XV por outra da que falan
alguns autores.

A finais do século XVI transformariase o espazo, amplian-
do as entradas ao coro e substituindo a vella e modesta
silleria por outra renacentista, mantendo a maioria dos
materiais decorativos do paramento do coro, mentres que
outros, utilizados como entullos e materiais de recheo van
aparecendo en distintas localizaciéns.

As reformas de 1937 coa eliminacién do coro na nave cen-
tral conferiran & Catedral a sua estética actual.

MUSEO DE OURENSE

O edificio histérico que é a sede do Museo esta pechado

ao publico por obras de reforma. Ainda asi, cando é posible,
facilitase a sua visita, libre e tamén con posibilidade de guia,
para conecer os restos conservados e descubertos como resul-
tado da intervencion arqueoldxica realizada. O soar foi ocupa-
do dende época romana— da que quedan algunhas testemunas
fragmentarias, pero relevantes na historia da Cidade de
Ourense—, e seguidamente por unha necrépole altomedieval, para
finalmente servir ao pazo do bispo de Ourense, construcion civil
romanica do século Xll, moi completa e que se definiu na sua
totalidade espacial e volumétrica, ainda que foi obxecto de
engadidos e modificacions ata configurar o actual conxunto,
monumento histdrico artistico declarado en 1931.

Mais informacién e imaxes na nova paxina web:
http://www.musargourense.xunta.es

ESCOLMA DE ESCULTURA

En tanto se realizan as obras de remodelacién ofrécese

aos visitantes unha vision das coleccions do Museo a través
dunha coidada seleccién de pezas de escultura, dende a proto-
historia ao barroco, na sala San Francisco. Esta é a antiga igre-
xa da Venerable Orde Terceira (VOT) de San Francisco, que se
sitia ao lado do cemiterio e do exconvento do mesmo nome,
onde esta o claustro gético e a nave da igrexa cos seus monu-
mentos funerarios goticos e renacentistas.

O horario de visita é o seguinte:
martes a sabado: 9,30 a 14,30h
16,00 a 21,00h
domingo: 9,30 a 14,30h
luns pechado

Outros servizos do Museo

Os servizos de informacion xeral, biblioteca e consulta de inves-
tigadores estan disponibles na situacion provisional do Museo,
na rua Xilgaros s/n (Centro Santa Maria de Europa, a
Carballeira), 32002. Ourense.

Horario de atencién ao publico: de luns a venres, de 9,30h a
14,30h e de 16,00h a 20,30h

Museo Arqueoldxico ‘

EpiTA: Museo Arqueoldxico Provincial de Ourense.
TexTto: Belén Lorenzo Rumbao.

FoToGRrAFiA: Fernando del Rio.

MaQueTaA: Araceli Gallego.

